
24 Julai 2024 JTKSM telah melaksanakan
Program Jerayawara: Katakan Tidak
Kepada Buruh Paksa.
Pelepasan Jerayawara yang terdiri dari
15 buah kenderaan pelbagai jenis ini
disempurnakan oleh YB Encik Steven Sim
Chee Keong, Menteri Sumber Manusia
(KESUMA) sendiri di perkarangan blok
Setia Perkasa 3 jam 2 petang. Turut hadir
adalah Ketua Setiausaha KESUMA,
Timbalan Ketua Setiausaha (Operasi)
KESUMA, Ketua Pengarah JTKSM, Ketua-
Ketua Jabatan dan Agensi di bawah
KESUMA.
Jerayawara ini merupakan kolaborasi
strategik dengan MAPO, JIM, PDRM, KPK,
JHEKS dan PERKESO. Konvoi Jerayawara
akan berhenti di tiga kawasan RNR iaitu
Seremban, Ayer Keroh (jejantas) dan
Pagoh.
JTKSM akan terus meningkatkan
program-program pendidikan juga
ground work selain penguatkuasaan
bagi memastikan keharmonian industri
perburuhan terjamin dan kebajikan
pekerja terjaga selain kepentingan
majikan diberikan sewajarnya.

2 Julai 2024:
JTKSM telah melaksanakan Konvensyen Perburuhan JTKSM 2024: Penggajian
Pekerja Domestik Asing (PDA).
Konvensyen yang dirasmikan oleh YBrs. Puan Betty Binti Hasan, Timbalan
Ketua Pengarah (Operasi) JTKSM ini memfokus kepada tatakelola, garis
panduan dan prosedur dalam penggajian PDA. Turut hadir sama Pengarah
JTK W.P Kuala Lumpur Encik Ahmad Mudi Onn Bin Nor.
Konvensyen ini dilaksanakan dengan pengisian slot ceramah daripada pihak
JTKSM (aspek ePPax) dan juga daripada pihak JIM.
Konvensyen ini berjaya mencapai objektifnya apabila komunikasi secara dua
hala dan perkongsian maklumat antara penceramah dan juga para peserta.
Konvensyen ini telah menghimpunkan seramai 151 peserta yang terdiri
daripada Agensi Pekerjaan Swasta (APS) yang menjadi pemain dan
penggerak utama sektor penggajian PDA.

JULAI- DISEMBER 2024

Jabatan Tenaga Kerja
Semenanjung Malaysia Rasmi jtksm_hq JTKSM Official

https://jtksm.mohr.gov.my/
https://jtksm.mohr.gov.my/


JABATAN TENAGA KERJA
SEMENANJUNG MALAYSIAE-BULETIN JTKSM 

JTKSM dengan kerjasama JTK Negeri. Selangor dan PTK Cyberjaya telah
melaksanakan Ops Bersepadu ke atas sebuah residensi bertempat di
Cyberjaya pada jam 12 tengah malam 16 Ogos 2024.
Ops Bersepadu yang turut disertai oleh MPS, JIM dan PDRM Balai Polis Cyber
ini dijayakan dengan kekuatan seramai 56 anggota penguatkuasa dari
empat agensi yang terbabit.
Ops Bersepadu ini dijalankan atas aduan orang awam berhubung
penempatan pekerja asing di beberapa unit kediaman yang tidak
mendapat Perakuan Penginapan.
Ops juga dijalankan dengan mengambil kira semua aspek perundangan
mengikut bidang kuasa Jabatan dan Agensi yang terlibat sepanjang
operasi ini berlangsung.

Seluruh Warga KESUMA mengalu-alukan kehadiran YBhg. Datuk Azman bin
Mohd Yusof, Ketua Setiausaha KESUMA yang baharu pada 6 September 2024.
Ketibaan beliau disambut oleh YBhg. Dato’ Hajah Norison binti Ramli, Timbalan
Ketua Setiausaha (Dasar dan Antarabangsa), YBrs. Tuan Sutekno bin Ahmad
Belon, Timbalan Ketua Setiausaha (Operasi) dan pengurusan tertinggi KESUMA.

YBhg. Datuk Azman Bin Mohd Yusof, Ketua Setiausaha Kementerian
Sumber Manusia ke JTKSM pada 18 September 2024, bagi sesi taklimat
berhubung fungsi dan perundangan yang dikuatkuasakan oleh jabatan.

Dalam sesi taklimat ini, YBhg. Datuk dimaklumkan tentang pengoperasian
dan tatakelola JTKSM secara keseluruhan termasuklah sistem-sistem
yang dikendalikan oleh jabatan dalam urus tadbir penggajian tenaga kerja
sektor swasta.

JTKSM dengan kerjasama JTK Johor, PTK Kluang, JHEKS Johor, PERKESO
Johor, JTM Johor dan Jawatankuasa bagi Kampung Perak, Simpang
Renggam, Johor telah melaksanakan Program Kampung Angkat
(Santuni MADANI) di bawah Program Satu Kampung Satu Pemimpin.
Program yang berlangsung dari 19 hingga 20 September 2024 ini
dilaksanakan dengan pelbagai aktiviti yang memperlihatkan
penglibatan memberangsangkan daripada penduduk Kampung Perak.

Antara aktiviti yang dilaksanakan adalah sukan rakyat seperti rakit
darat, lari dalam karung guni dan sepak raga, sesi bual bicara berkisar
program dan juga skim perlindungan diri untuk suri rumah dan
pekerjaan yang bekerja sendiri, gotong-royong meliputi pembersihan
sekitar surau, masjid, balai raya dan tanah perkuburan selain mengecat
tapak letak kereta dalam kawasan masjid. Selain itu, turut dianjurkan
pertandingan gubahan, aneka masakan berasaskan ubi dan mewarna
bagi kanak-kanak.

Program kampung angkat ini bukan sekadar dilihat sebagai mekanisme
meningkatkan potensi kampung dan penduduknya, sebaliknya ia juga
menjadi medium dalam menanam, menyemai dan memperkukuh
hubungan silaturahim serta kerjasama dalam kalangan penduduk
kampung tanpa mengira latar belakang pendidikan, sosial dan ekonomi.

MAJLIS PELEPASAN JERAYAWARA: KATAKAN TIDAK KEPADA BURUH PAKSA

Satu langkah penting diambil dalam usaha pihak Kementerian Sumber
Manusia melalui Jabatan Tenaga Kerja Semenanjung Malaysia (JTKSM)
untuk menentang buruh paksa melalui Jerayawara: Katakan Tidak Kepada
Buruh Paksa. Majlis ini disempurnakan dengan penuh penghormatan oleh
Datuk Azman Bin Mohd Yusof, Ketua Setiausaha KESUMA yang telah diberikan
penghormatan untuk melepaskan konvoi jerayawara.

Jerayawara ini bertujuan meningkatkan kesedaran masyarakat terhadap isu
buruh paksa serta menegaskan komitmen KESUMA dalam membanteras
amalan kejam ini. Bersama-sama kita menyokong hak pekerja dan
memastikan setiap individu diperlakukan dengan adil serta bermaruah.

Katakan tidak kepada buruh paksa! Ayuh kita maju bersama ke arah masa
depan yang lebih cerah dan beretika!

7 Oktober 2024 - Ketua Pengarah Jabatan Tenaga Kerja
Semenanjung Malaysia (JTKSM), Encik Kamal Bin Pardi telah
melakukan kunjungan hormat kepada Ketua Pengarah Jabatan
Imigresen Malaysia (JIM), YBhg. Dato' Zakaria Bin Shaaban.

Kunjungan YBrs. Tuan Ketua Pengarah JTKSM ini adalah untuk
membincangkan kerjasama strategik kedua-dua jabatan selain
memperkukuhkan jalinan usaha sama sedia ada khusunya dalam
aspek penguatkuasaan dan perundangan.

Turut hadir sama adalah Tuan Nor Hisham Bin Ibrahim, Pengarah
Bahagian Pekerja Asing (KDN), Puan Zuhaliah Binti Jalani, Pengarah
Bahagian Pencegahan ATIPSOM dan AMLA, Encik Mohd. Hajazy Bin
Jusoh, Timbalan Pengarah Bahagian Penguatkuasaan dan Encik
Ahmad Kamal Bin Mohd. Nor, Timbalan Pengarah Bahagian
Perundangan dan Perlesenan.

Persidangan Pegawai-pegawai Kanan JTKSM 2025 telah
diadakan pada 8 November 2024 sehingga 11 November 2024.
Persidangan ini melibatkan Pihak Pengurusan Tertinggi JTKSM,
Pengarah-Pengarah JTK Negeri dan Ketua Pejabat cawangan
JTK bagi membincangkan, mengulas dan menyelaras serta
mencapai resolusi untuk menambahbaik perkhidmatan dan
tatakelola JTKSM pada tahun berikutnya.

5 Disember 2024 - JTKSM dengan kerjasama strategik bersama
TalentCorp telah melaksanakan Majlis Peluncuran Garis Panduan
Aturan Kerja Fleksibel (AKF)  selaras dengan pewujudan Seksyen 60P
dan 60Q, Akta Kerja 1955 (Pindaan) 2022.

Garis Panduan ini adalah asas rujukan kepada semua pemegang
taruh termasuk majikan dan pekerja dalam pelaksanaan AKF. Melalui
garis panduan ini, kita akan memahami takrifan AKF, kaedah
pelaksanaan AKF, tatacara permohonan oleh pekerja,
tanggungjawab pekerja dan juga tanggungjawab majikan dalam
proses pelaksanaan AKF.

AKF merupakan usaha Kerajaan dan KESUMA bagi memperkasakan
pekerja dan membantu majikan untuk mengoptimumkan sumber
manusia dan kos pengoperasian syarikat.

Menjadi harapan JTKSM dan KESUMA agar semua pihak dapat
memahami dan meningkatkan kefahaman tentang AKF dan
seterusnya membudayakan AKF dalam semua lapangan dan sektor
pekerjaan.

